
У ЧЫМ НАША ШЧАСЦЕ?
БЕЛАРУСЫ ЖЫВУЦЬ КЕПСКА, АЛЕ НЯДОЎГА

СТАР.4

ПАЛ ПАЛЫЧ, ВЫ
ІДЫЁТ?

СКАНДАЛ У СІЛАВЫХ
СТРУКТУРАХ

СТАР.3

Брытанскі  даследчыцкі
цэнтр  New  Economic
Foundation (NEF) днямі апуб
лікаваў  так  званы  рэйтынг
шчасця — «The Happy Planet
Index». Гэты рэйтынг склада
ецца  штогод  з  дапамогай
экалагічнай  арганізацыі
“Сябры Зямлі”. Шчасце гра
мадзянаў  у  кожнай  краіне
ацэньваецца  паводле  трох
простых паказчыкаў – зада
воленасць жыццём, сярэдняя
працягласць жыцця і “экала
гічная нагрузка”. Гэта азначае
колькасць зямлі, неабходнай
для таго, каб забяспечыць на
сельніцтва прадуктамі харча
вання і нейтралізацыі шкод
ных выкідаў.

Беларусь, як заўсёды, апы
нулася, на жаль, далёка не на
першым месцы. Дакладней —
на  165м,  адразу  за  Цэнт
ральнаафрыканскай Рэспуб
лікай (ЦАР). Праўда, яшчэ ме
ней шчаслівымі пачуваюцца
грамадзяне Расіі (172), Эстоніі
і Украіны (яны дзеляць 173е
месца). Але пры гэтым пра
цягласць жыцця ў Беларусі –
68,1  года,  у  Расіі  65,3,  ва
Ўкраіны 66,1 а ў Эстоніі – 71,
3. Самы нізкі паказчык пра
цягласці жыцця ў краінах ЕС
у Латвіі – каля 70 гадоў. (Для
параўнання: у ЦАР гэты па
казчык 39,3!)

Спіс самых шчаслівых еў
рапейскіх  дзяржаваў  узна
чальваюць  скандынаўскія
краіны –  Ісландыя, Швецыя,

Нарвегія, Данія. На 5м мес
цы Швейцарыя, дзе самая вы
сокая працягласць жыцця 
80,5 года. Грамадзяне гэтай
краіны,  натуральна,  най
больш  задаволеныя  сваім
жыццём – 8,2 бала. Блізкія па
казчыкі ў  Ісландыі, Аўстрыі,
Галандыі.

Але не гэтыя краіны самыя
шчаслівыя ў свеце. У першую
дзясятку шчаслівых паводле
ўсіх паказчыкаў разам ува
ходзяць краіны Акеаніі і Лац
інскай  Амерыкі.  У  тым  ліку
Куба, якая займае 6е месца.

Ну, а самымі шчаслівымі выг
лядаюць жыхары маленькай
дзяржавы ў Ціхім акіяне —
Вануату. У яго грамадзянаў
індэкс задаволенасці жыццём
7,4. У Беларусі, напрыклад —
4,0  (амаль такі самы паказ
чык, як і ў грамадзянаў Расіі).
Цікава, што арабскі Катар, які
апынуўся на прыступку ніжэй
за Беларусь, гэты індэкс — 7.

Можа быць, справа ў тым,
што ў Беларусі кепская эка
логія пасля Чарнобыля? Сап
раўды, у тым самым Вануату
яна нашмат лепей. І нават ва

Ўкраіне лепей. Хаця цяпер,
пасля чыгуначнай катастро
фы на Львоўшчыне, дзе такс
ічны  фосфар  забрудзіў  не
калькі дзесяткаў квадратных
кіламетраў,  гэты  паказчык,
мабыць, давядзецца карэкта
ваць.

Так што, напэўна, усё зале
жыць  не  столькі  ад  умоваў
жыцця,  колькі  ад  поглядаў
людзей на тое, у чым палягае
іх шчасце.

Паводле
www.happyplanetindex.org

На вёсцы. Мінская вобласць. Фота з архіву

ШПІЁНСКІЯ СТРАСЦІ
У  мінулым  нумары  наша

газета звярнулася да тэмы 37
га году. Наступным днём па
яе выхадзе адбылася падзея,
якая  яшчэ  раз  засведчыла:
тэма, на жаль, застаецца ак
туальнай  і  для  сённешняй
Беларусі.

У пятніцу ОНТ паведаміла
пра арышты “польскіх шпіё
наў”. Чатыры беларускія вай
скоўцы і адзін расійскі афіцэр
абвінавачваюцца ў агентур
най  выведцы  на  карысць
польскіх спецслужбаў. Павод
ле тэлеканала, маёр узброе
ных сіл РФ нехта Юрэня вы
рашыў  здацца  з  павіннай
ФСБ. А былы маёр Узброеных
сіл РБ Рускін распавёў па тэ
лебачанні, што польская вы
ведка завербавала яго пасьля
таго, як ён спрабаваў кантра
бандай правесці праз мяжу
спіртное. (Польская мытня і
памежныя  службы  заяўля
юць,  што  чалавек  з  такім
прозвішчам не толькі не зат
рымліваўся  на  мяжы,  але,
хутчэй за ўсё, увогуле яе не
перасякаў.)

Злая  іронія  палягае  на
тым, што ў 30я гады тысячы
людзей арыштоўвалі па стан
дартным  абвінавачанні  ў
здрадзе радзіме. Прадстаўні
коў беларускай інтэлігенцыі
найчасцей  абвінавачвалі  ў
шпіянажы на карысць буржу
азнай  Польшчы.  Як  слушна
кажа  былы  польскі  пасол  у
Беларусі Марыюш Машкевіч,
такіх  “польскіх  шпіёнаў”  у
Курапатах – дзесяткі тысяч
(гл. ніжэй).

Характэрна, што намеснік
старшыні КГБ Віктар Вегера,
які першым агучыў “шпіёнс
кую справу” на ОНТ, да ня
даўняга  часу  узначальваў
УКГБ Гродзенскай вобласці,
дзе  вызначыўся,  у  прыват
насці, пераследам Саюзу па
лякаў у Беларусі.

На нашу думку, у шырокім
розгаласе скандалу з мэтай
выклікаць  яшчэ  большыя
страх і разгубленасць у гра
мадстве, найперш зацікаўле
ныя тыя, хто заказаў і ажыц
цявіў чарговую “спецапера
цыю”. Але мы вырашылі ўсё ж

СПЕЦАПЕРАЦЫЯ ЦІ ПАЛІТЫЧНЫ ДЭМАРШ?
змясціць некаторыя водгукі,
якія разыходзяцца з версіяй
афіцыйнай прапаганды.

Рэдакцыя

Радыё  Рацыя  папрасіла
пракаментаваць  шпіёнскі
скандал галоўнага рэдактара
польскага  выдання
«Rzeczpospolita» Пятра Касці
нскага,  ваеннага  эксперта
Аляксандра Алесіна, паліто
лага  Андрэя  Суздальцава  і
Марыюша Машкевіча, дарад
цу  польскага  прэм’ера  па
ўсходніх пытаннях.

Пётр Касцінскі: “Цяжка ска-
заць, на чыім баку тут праў-
да, між суседнімі дзяржавамі
можа быць усялякае. Аднак
ёсць у гэтай справе некалькі
сумнеўных момантаў. Най-
перш дзівіць, што маёр, што
служыў у беларускіх Узброеных
сілах, займаўся кантрабандай,
а польскі бок скарыстаў гэта,
каб яго шантажаваць. Мне
цяжка такое ўявіць…

Гэта магло быць адказам
на справу беларускага шпіёна,
які быў затрыманы летась у
Літве і вінаваціўся ў шпіяна-
жы супраць Польшчы. Можа
быць, звязана з сістэмай суп-
рацьракетнай абароны, што
ўсё ж з’явіцца ў Польшчы. Ці,
нарэшце, гэта могуць быць
разборкі ў саміх беларускіх
спецслужбах”.

Андрэй Суздальцаў, сяб
ра беларускарасійскай пра
ваабарончай камісіі пры прэ
зідэнце РФ:  “У Расіі такія фак-
ты адразу ж набываюць розга-
лас. Вось нядаўна пакаяліся
два чалавекі, завербаваныя
ангельскай выведкай. Інфар-
мацыі пра тое, што нехта
здаўся і абвясціў сябе агентам
польскай выведкі, ў Маскве
няма, я вас заўпэўніваю. У Бе-
ларусі няма сэнсу шпіёніць, бо

ўсё настолькі празрыста і вя-
дома. Мяркую, што гэта спра-
ва звязана з тым, каб прадэ-
манстраваць, што КДБ, які за-
раз знаходзіцца ў цяжкім ста-
новішчы, трымае руку на
пульсе і працягвае актыўна
абараняць інтарэсы дзяржа-
вы”.

Аляксандр Алесін, вайско
вы эксперт: “Цалкам верагод-
на, што сапраўды знайшлі
сапраўдных шпіёнаў. Нату-
ральна, што ваенныя выведкі
намагаюцца дазнацца пра роз-
ныя таямніцы. Але ўсе разуме-
юць, што супрацьлеглы бок па-
вінен сабраць інфармацыю, каб
упэўніцца, што тут не маюць
аніякіх варожых задумаў. Ад-
нак працуюць міжсобку яны
заўжды ціха. Таму і падаецца
дзіўным тое, што гэты факт
быў публічна агучаны. Мне па-
даецца, што гэта палітычны
дэмарш”.

Марыюш Машкевіч, да
радца польскага прэм’ермі
ністра Яраслава Качынскага
па ўсходніх пытаннях: “Я аса-
біста ўспрыняў гэты сюжэт
як чарговы прапагандысцкі
крок беларускіх уладаў. Пада-
ецца, што беларусаў хочуць за-
пужаць, каб яны наогул з за-
межнікамі не кантактавалі.
Дзіўнага тут нічога няма, але
гэта смешна і страшна.
Смешна, бо нагадала песню,
што выконвала Кася Камоц-
кая пра двух польскіх шпіёнаў
— Болека і Лёлека. А страшна
тое, што ў 30-х гг. людзей заб-
івалі за тое, што яны былі
польскімі шпіёнамі. Такіх
«польскіх шпіёнаў» у Курапа-
тах — дзесяткі тысячаў”.

Афіцыйныя ўлады ў Вар
шаве паведамленні Беларус
кага тэлебачання  і КГБ ніяк
не каментуюць.

Паводле Радыё Рацыя

РЭДАКЦЫЯ “СВАБОДЫ” ІМКНЕЦЦА ЗРАБІЦЬ ГАЗЕТУ ПАТРЭБНАЙ ВАМ.

МЫ ПІШАМ БЕЗ ЦЭНЗУРЫ І ГАТОВЫЯ ГАВАРЫЦЬ ПРА САМАЕ ВАЖНАЕ І НАБАЛЕЛАЕ, ШТО ХВАЛЮЕ І ЦІКАВІЦЬ ВАС.

З ТАКОЙ ПАЗІЦЫЯЙ АДЗІНАЕ, ЧАГО МЫ НЕ МАЕМ І НЕ МОЖАМ МЕЦЬ У СЁННЯШНЯЙ БЕЛАРУСІ – АФІЦЫЙНАЙ РЭГІСТРАЦЫІ І
МАГЧЫМАСЦІ АДКРЫТА РАСПАЎСЮДЖВАЦЦА ПА ЎСЁЙ КРАІНЕ. АДНАК ГЭТА НЕ ПАВІННА ПАЗБАЎЛЯЦЬ ВАС І НАС ГАЛОЎНАГА:
ВАС – ПРАЎДЗІВАЙ І ПОЎНАЙ ІНФАРМАЦЫІ, НАС – ЗВАРОТНАЙ СУВЯЗІ З ВАМІ.

МЫ З НЕЦЯРПЛІВАСЦЮ БУДЗЕМ ЧАКАЦЬ ВАШЫХ ПЫТАННЯЎ, ПАЖАДАННЯЎ І ЗАЎВАГ У ЛІСТАХ НА НАШ ЭЛЕКТРОННЫ АДРАС
(EDIT@VILNIA.COM) АЛЬБО Ў SMS-ПАВЕДАМЛЕННЯХ (НЕ ЗВАНКАХ!) НА НУМАР +37068742185.

У Магілёве здарыўся скан
дал,  які  ўлады  спрабавалі
трымаць у сакрэце. Як паве
дамляе  сайт  “Заўтра  тваёй
краіны” (www.zautra.by), 12
ліпеня восем чалавек напалі
на старшыню Камітэта дзяр
жаўнага кантроля РБ Зянона
Ломаця.  Перад  гэтым  яны
прад’явілі пасведчанні супра
цоўнікаў  міліцыі.  Паводле
звестак з  іншых крыніц, Ло
маць у гэты момант актыўна
адпачываў у адной з аздараў
ляльных установаў, дзе ёсьць
саўна з басейнам. Нападнікі
здымалі на відэакамеру Ло
маця  і тых, хто быў разам з
ім.

Збіўшы  чыноўніка,  на

ўнутраных спраў Уладзіміру
Навумаву,  які  ў  той  дзень
прысутнічаў  на  нарадзе
Аляксандра  Лукашэнкі  з
“сілавікамі”. Міністр без пра
маруджвання  выслаў  у
Магілёў аператыўную групу
Галоўнага ўпраўлення МУС
па барацьбе з арганізаванай
злачыннасцю  і  карупцыяй.
Аператыўнікі  ператрэслі
ўвесь  горад  і  ў  той  самы
дзень  знайшлі  і  затрымалі
хуліганаў. Імі аказаліся 7 суп
рацоўнікаў КДБ і 1 работнік
апарату  Рады  бяспекі  РБ.
Удзельнікі нападзення зна
ходзяцца ў следчым ізалята
ры.  Расследаваннем  скан
дальнай справы займаецца

Генеральная  пракуратура
Беларусі.

Прэсслужба  Камітэта
дзяржкантролю. не каментуе
інфармацыю пра старшыню.
З  моманту  з’яўлення  паве
дамлення пра адстаўку Сця
пана  Сухарэнкі  на  стужцы
дзяржаўнага агенцтва БЕЛТА
не  адказваюць  і  тэлефоны
прэсслужбы КДБ.

Некаторыя  аглядальнікі
мяркуюць, што кампрамету
ючыя Ломаця відэакадры мо
гуць  неўзабаве  з’явіцца  ў
інтэрнэце,  альбо  нават  ад
ным з дзяржаўных тэлекана
лаў. Пракуратура пацвердзі
ла факт нападу на Ломаця.

Паводле СМІ

ВЫПАДАК З КАНТРАЛЁРАМ

Зянон Ломаць. Фота з архіву

паднікі зніклі з месца здарэн
ня.  Пра  інцыдэнт  адразу
было  дакладзена  міністру

“Сухарэнка і Дземянцей былі
ініцыятыўнымі, але не інтэ-
лектуальнымі выканаўцамі,
важнымі вінцікамі ў сістэме
аўтарытарнай улады, засна-
ванай на гвалце і хлусні”, – так
пракаментаваў апошнія зме-
ны ў кіраўніцтве КДБ Аляк-
сандр Мілінкевіч.

Як вядома, 17 ліпеня ука
зам  Аляксандра  Лукашэнкі
былі знятыя з пасадаў стар
шыня КДБ СцяпанСухарэнка
і яго першы намеснік Васіль
Дземянцей. Новым старшы
нём Каміэта дзяржбяспекі РБ
прызначаны Юры Жадобін,
які да гэтага кіраваў Службай
бяспекі  прэзідэнта.  На  яго
месца  прызначаны  Андрэй
Уцюрын, які раней працаваў
начальнікам Упраўлення аса
бістай аховы прэзідэнта.

Паводле словаў лідэра не
фармальнага Руху “За свабо
ду” Аляксандра Мілінкевіча,

“хутчэй за ўсё, за афіцыйнымі
фармулёўкамі  “перавод  на
іншае месца працы” хаваец
ца звычайны для рэжыму Лу
кашэнкі калаварот наменк
латуры”.

У краіне, дзе няма выба
раў, дзе ўлада абапіраецца
не на закон, такі кругазварот
неабходны для забеспячэння
асабістай бяспекі кіраўніка
дзяржавы, — мяркуе Аляк
сандр Мілінкевіч. Палітык вы
казаў  перакананнне  ў  тым,
што “не трэба чакаць зменаў
у  працы  КДБ.  Сённяшняя
дзейнасць гэтай арганізацыі
арыентаваная не на забеспя
чэнне нацыянальнай бяспекі,
а  на  захаванне  асабістых
інтарэсаў, у тым ліку матэры
яльных, той групы, якая мае
ўладу”.

“Адначасова  відавочна,
што Лукашэнка ўсё менш да
вярае  свайму  бліжэйшаму

асяроддзю. Гэта сведчыць аб
няўпэўненасці  ў  цвёрдасці
свайго становішча, — лічыць
дэмакратычны лідэр.

Літаральна  за  некалькі
дзён да згаданых перастано
вак  у  кіраўніцтве  КДБ
Мілінкевіч накіраваў зварот
да яго старшыні Сухарэнкі  і
старшыняў абласных упраў
ленняў  з  патрабаваннем
спыніць  пераслед  за  інша
думства студэнтаў, якія наву
чаюцца за мяжой па прагра
мах для рэспрэсаванай мо
ладзі.

“У апошні час з боку суп
рацоўнікаў  Камітэта  дзяр
жаўнай бяспекі пашырылася
практыка пераследу  і ціску
на навучэнцаў праграмы імя
К.  Каліноўскага.  Супра
цоўнікі камітэта запрашаюць
студэнтаўкаліноўцаў на раз
мовы  на  прыватных  кватэ
рах, сустракаюць іх на чыгу

начных вакзалах, калі сты
пендыяты  праграмы
вяртаюцца  ў  Беларусь  на
вакацыі,  наведваюць  сту
дэнтаў і іх бацькоў на ўлас
ных  кватэрах  і  па  месцы
працы.  Нярэдка  супра
цоўнікі камітэта спрабуюць
схіліць удзельнікаў прагра
мы  імя  К.Каліноўскага  да
так званага «супрацоўніцт
ва»”,    гаворыцца  ў  заяве
лідэра дэмакратычных сіл.

У  сваім  звароце
Мілінкевіч заклікаў супра
цоўнікаў КДБ у будучым ус
трымацца ад практыкі палі
тычна матываванага перас
леду грамадскіх актывістаў і
спыніць ціск, запужванне і
спробы  вярбоўкі  ў  дачы
ненні да студэнтаў.

Паводле прэс-службы
грамадскага Руху “За

свабоду”

КРУГАЗВАРОТ НАМЕНКЛАТУРЫ

Традыцыйная акцыя салідарнасці з палітзняволенымі і свая-
камі знілых была разгнаная міліцыяй. Гэтым разам абыйшлося
без затрыманняў. Мінск, 16 ліпеня 2007 году.

ХТО ЗАПЛАЦІЦЬ ЗА БАЗАР?
У “САЮЗНАЙ ДЗЯРЖАВЕ” ЗНІКАЮЦЬ УСЁ БОЛЬШЫЯ ГРОШЫ

Падчас фестываля “Сла-
вянскі базар” у Віцебску дзяр-
жаўны сакратар так званай
саюзнай дзяржавы Павел Ба-
радзін заявіў, што ў перспек-
тыве ў яе склад увойдзе ўся Еў-
ропа.

Першая рэакцыя на гэтую
заяву – рука цягнецца па тэле-
фон, каб выклікаць санітараў.
І хай яны потом высвятляюць
стан здароўя Барадзіна. Рап-
там Пал Палыч яшчэ і з косма-
са сігналы атрымліваў, што,
прыкладам, марсіяне гатовыя
далучыцца да “саюзнай дзяр-
жавы”.

Можна,  канечне,  лічыць
ідэю Барадзіна не надта ўда
лым жартам. Але ён ужо да
лёка  не  ўпершынюзц
вердзіць, быццам неўзабаве
ўся Еўропа будзе прасіцца ў
склад новага “непарушнага
саюзу”. А жарт, які агучаны
двойчы, перастае быць жар
там. Тым больш, калі ён паў
тораны шматкроць.

Нагадаю, што дамова пра
стварэнне “саюзнай дзяржа
вы” была падпісаная ў снежні
1999 году. Ад таго часу міну
ла ўжо амаль 8 год, але нават
з былых савецкіх рэспублік
ніхто не спакусіўся прапано
вай далучыцца да гэтага но
ваўтварэння. Нават ва Ўкраі
не  не  знайшлося  ніводнай
сур’ёзнай палітычнай сілы,
якая хаця б разглядала гэты
праект.

Час ад часу ўзнікалі размо
вы аб тым, што нібыта у “са
юзную дзяржаву” будзе прас
іцца Арменія ці Кіргізія. Ад
нак размовамі ўсё і сканчала
ся.

Больш за тое, нават дачы
ненні паміж заснавальнікамі
“саюзнай дзяржавы” робяцца
ўсё больш халоднымі. Фак
тычна, яна засталася на папе
ры. Адзіная валюта павінна
была  існаваць  ужо  з  2005
году, а яе дагэтуль няма. Раз
мовы  пра  Канстытуцыйны
акт ужо выклікаюць здаровы
рогат  ва  ўсіх,  хто  хоць
трошкі сочыць за сітуацыяй.
Ну, і гэтак далей.

І вось цяпер Барадзін са
маўпэнена заяўляе, што ўся
Еўропа ўвойдзе ў склад “са

юзнай дзяржавы”. “У нас для
гэтага ёсць усё”, — сцвярд
жае Пал Палыч.

І можна было б, канечне,
проста не зважаць на гэтую
недарэчнасць. Але праблема
ў тым, што яе агучвае не абы
хто,  а  “міждзяржаўны  чы
ноўнік”, які атрымлітвае за
сваю, з дазволу сказаць, пра
цу досыць вялікія грошы.

Чаму мы з вамі, падаткап
латнікі, мусім са сваёй кішэні
аплочваць “базар” Барадзіна?
Ён  існуе  за  кошт  “саюзнай
дзяржавы” ужо шмат гадоў і
займаецца  рознай  лухтой.
Памер заробка Паўла Барад
зіна ніколі не агучваўся, але
няма сумневу, што ён сягае
далёка за тысячу даляраў. А
якая карысць ад гэтага чала
века?

Пакуль беларускія сяляне,
настаўнікі ды й людзі шмат
якіх іншых прафесій за пара
ўнальна  невялікія  грошы
працуюць,  не  пакладаючы
рук, Барадзін “фестываліць”
па поўнай праграме і атрым
лівае за гэта велізарную зар
плату. А ён жа не адзін такі:
цэлы штат абібокаў засядае ў
штабкватэры  ды  іншых
структурах “саюзнай дзяржа
вы”.

Уся  гэтая  хеўра  занятая

распрацоўкай фантастычных
праектаў  кшталту  “Саюзны
тэлевізар”.  І заўсёды справа
ідзе па адным і тым сцэнары.
Спачатку з вялікім пафасам
абвяшчаецца чарговы супер
праект, які карэнным чынам
зменіць  жыццё  нашых  гра
мадзян ці хаця б становішча
ў асобных галінах народнай
гаспадаркі. Пад яго атрымлі
ваюцца сродкі, а потым... А
потым – нічога. Бо справаз
дачы з прадстаўнікоў “саюз
най  дзяржавы”  ніхто  нават
не пытаецца.

Штогод у “саюзнай дзяржа
ве” знікаюць ўсё большыя  і
большыя грошы. Паводле Ба
радзіна,  напачатку  саюзны
бюджэт складаў 500 мільёнаў
расійскіх рублёў, а цяпер ужо
ў 10 разоў болей – 5 мільяр
даў. Апетыты чыноўнікаў на
растаюць:  яны  гатовыя  ас
войваць любыя сумы.

Чарговай прапановай ад
Барадзіна Беларусі стаў “са
мастойны выхад да мора на
тэрыторыі Расіі”, які нібыта
можа  з’явіцца  ў  выпадку
ажыццяўлення праекту “са
юзная дзяржава”. Дзяржсак
ратар распавёў, што цяпер
разглядаюцца ажно тры ва
рыянты будаўніцтва беларус
кага марскога парта ў Ленін

градскай  вобласці.  Можна
толькі ўявіць, якія грошы ляс
нуць, калі гэтыя ідэі атрыма
юць увасабленне на практы
цы.

Мёртванароджаная “саюз
ная дзяржава” патрабуе за
надта  вялікіх  выдаткаў  на
падтрыманне міфу пра сваё
існаванне. Але ні расійскае, ні
беларускае  кіраўніцтва  не
гатовыя прызнаваць свае па
мылкі  і адмаўляцца ад без
сэнсоўнай справы. Замест гэ
тага каралі проста аддалі па
ламаную бразготку блазну. А
той, хай сабе і блазан, але да
грошай  ахвочы.  Таму  шоў
пад назвай “саюзная дзяржа
ва”  доўжыцца  ўжо  болей,
чым “СантаБарбара” і аплоч
ваецца за наш кошт.

Валер Філін
Ад рэдакцыі Беларускае

тэлебачанне паведаміла пра
арышт  шпіёнаў  —  чатырох
польскіх і аднаго расейскага,
дзейнасць якіх была скірава
ная на падрыў бяспекі “саюз
най дзяржавы”.

Магчыма,  чарговы
шпіёнскі скандал скіраваны
не толькі супраць традыцый
нага для афіцыйнага Мінска
ворага – Польшчы, але  і на
тое,  каб  падняць  акцыі  не
існуючага саюзу?

Сакратар саюзнай дзяржавы Павел Барадзін, прэмьер-міністр РФ Міхаіл Фрадкоў і прэм’ер-
міеністр РБ Сяргей Сідорскі. Мінск, 23 сакавіка 2007 году. Фота з архіву

ХАЛЯВА СКОНЧЫЛАСЯ
ЛІБЕРАЛІЗАЦЫЯ ЦІ КУРС НА ПАЎНОЧНУЮ КАРЭЮ?

Да сярэдзіны ліпеня
Міністэрства эканомікі Бела-
русі, Навукова-даследчы
інстытут Мінэаномікі і На-
цыянальны банк РБ павінны
былі прадставіць Аляксандру
Лукашэнку прапановы – як да-
магчыся станоўчага сальда ў
эканоміцы. Калі казаць про-
стай мовай, гэта сітуацыя,
калі ўвоз тавараў перавышае
вываз. Гэта значыць, што
краіна ўвозіць значна больш
прадукцыі, чым прадае сама.
Гэтая сітуацыя вельмі тур-
буе кіраўніцтва дзяржавы.
Праўда, з падобнай сітуацыяй
сутыкаюцца і многія іншыя
краіны. Але там не робяць з гэ-
тага праблемы. Чаму ж у Бела-
русі гэта зрабілася тэмай ну-
мар адзін?

Ды таму, што ў Беларусі,
адрозна ад еўрапейскіх краі
наў, укладвае ў прадпрыем
ствы, каб трымаць іх на плы
ву, агромністыя рэсурсы. А
вось аддачы ад гэтага ніякай.
Склады прадпрыемстваў за
валеныя гатовай прадукцыі,
яна не знаходзіць збыту. Гэта
значыць,  што  фінансавыя
субсідыі  дзяржавы  проста
марнуюцца.

У Еўропе прадпрыемствы,
якія не могуць прадаць свой
тавар,  становяцца  банкро
тамі і закрываюцца. Так дзей
нічае рынкавая эканоміка. А
ў Беларусі за савецкім часам
цягам дзесяцігоддзяў будава
ліся заведама нерэнтабель
ныя прадпрыемствы, а ў вын
іку “рэформаў” гэтыя прадп
рыемствы  і  не  закрылі,  і  ў
прыватныя рукі для прыцяг
нення інвестыцыяў не аддалі.
І яны паранейшаму выпус
каюць прадукцыю па старых
тэхналогіях. Але зато ў краі
не, як нам кажуць, няма бес
працоўя. У рынкавай мадэлі
вызваленыя  рабочыя  рукі
патрэбныя  ў  малым  ці  ся
рэднім бізнесы. Але ў Бела
русі і бізнесу як такога няма.

Ва  ўмовах  паставак  тан
ных  нафты  і  газа  з  Росіі
кіраўніцтва  РБ  яшчэ  магло
адносна бяскрыўдна для сябе
падтрымліваць усе тыя прад
прыемствы, якія Лукашэнка
назваў “кувыркающимися”.

Але халява з Усходу скончы
лася.  І  паўстала  неабход
насць вырашаць праблему,
часткай якой з’яўляецца ад
моўнае  сальда  ў  знешнім
гандлі.

На  думку  спецыялістаў
мінэканомікі, асноўнай пры
чынай гэтага самага сальда
ёсць павышаны ўнутраны по
пыт,  які  падаграецца  знач
нымі  дзяржаўнымі  выдат
камі. Гэтыя выдаткі перавы
шаюць  рост  ВУП  (валавога
ўнутранага прадукту). Акра
мя таго, рост грашовых дахо
даў насельніцтва перавышае
тэмпы росту прадукцыйнасці
працы. А гэта павялічвае по
пыт  на  імпарт.  Пры  гэтым
дзяржава  інтэнсіўна  выдае
крэдыты як для гаспадаркі ў
цэлым, гэтак і для хатніх гас
падарак.

А калі казаць прасцей – у
Беларусі неабгрунтавана вы
сокая заробная плата. Мяр
куйце самі. Прадпрыемствы
не  прадаюць  сваю  прадук
цыю – яна ляжыць на скла
дах. Але работнікі свій заро
бак рэгулярна атрымліваюць.

Яна бярэцца не з паветра, а
за кошт крэдытаў. Пры гэтым
заробкі хай і павольна, але ж
растуць. За кошт чаго, калі
прадукцыя большасці прадп
рыемстваў  неканкурэнтаз
дольная? За кошт дзяржаў
нага бюджэту. А бюджэт не
гумовы, пасля росту цэнаў на
энергарэсурсы ён стаў яшчэ
й дзіравы. Улады больш не ў
стане падтрымліваць экано
міку краіны за кошт дзяржаў
ных датацыяў. Вось што ста
ла  галоўным  матывам  з’яў
лення дакумента, які падрых
тавалі  Мінэканомікі  з  Нац
банкам.

Якія захады прапануюць
спецыялісты?

Калі  меркаваць  паводле
некаторых звестак, міністэр
ства прапануе лібералізаваць
эканоміку. А менавіта: абме
жаваць рост дзяржаўных вы
даткаў  (найперш,  датацыі
стратным прадпрыемствам і
колькасць дзяржаўных інвес
тыцыйных праектаў), забяс
печыць прафіцыт (перавагу
прыбыткаў  над  выдаткамі)
бюджэту ў 2007 годзе, знізіць

падактовую  нагрузку,  якая
застаецца самай высокай у
СНД. Зніжэнне падаткаў, на
думку распрацоўнікаў, павін
на стымуляваць рост бізнесу.

Гэтыя  прапановы  можна
лічыць прагрэсіўнымі. Асабл
іва калі справа дойдзе да  іх
рэалізацыі. Але, як мяркуюць
многія спецыялісты, рабіць
усё  гэта  трэба  было  яшчэ
гадоў пятнаццаць таму. Тады
рэформы былі б успрынятыя
не так балюча, як гэта можа
можа быць цяпер.

Што рабіць з неэфектыў
нымі прадпрыемствамі? Ясна,
што  калі  пазбавіць  іх  падт
рымкі, нічога на іх не змяніў
шы, вельмі хутка яны перас
тануць не толькі “кувыркац
ца”, але й дыхаць. Трэба шу
каць выйсце. А ён даўно вя
домы — гэта тая самая пры
ватызацыя, якой улады РБ да
гэтуль усяляк пазбягалі.

Таму  ў  міністэрстве  эка
номікі  чарговы  раз  кажуць
пра яе неабходнасць. “Якас
наму фінансаваму аздараў
ленню прадпрыемстваў мо
гуць  дапамагчы  не  столькі
меры дзяржпадтрымкі, колькі
правядзенне прыватызацыі”,
— гаворыцца ў падрыхтава
ным дакуменце.

Такім чынам, робіцца зра
зумелай цана праблемы. Ула
дам давядзецца прызнаць ту
піковасць курсу, якім краіна
йшла паўтара дзясятка гадоў
і разгарнуць яе на 180 граду
саў. Праўда, ёсць і яшчэ адна
праблема:  лібералізацыя  ў
эканоміцы непазбежна пры
вядзе да разняволення пры
ватнай ініцыятывы й ва ўсіх
астатніх сферах жыцця. Вось
чаму ўлада дагэтуль баіцца
яе  як  агню.  Але,  відаць,  ут
рымліваць сітуацыю далей у
цяперашнім выглядзе больш
немагчыма.

Застаецца выбар – рэфор
мы ці далейшая стагнацыя з
паступовым спаўзаннем да
ўзроўню  Паўночнай  Карэі.
Якім будзе гэты выбар, стане
ясна ўжо зусім хутка.

Алег Ман

Сумеснае венесуэльска-беларускае прадпрыемства «ВенБел-
Нафта» плануе распачаць прамысловую здабычу нафты ў Вене-
суэле сёлета ў снежні. Дамоўленасць аб гэтым дасягнутая па
выніках афіцыйнага візіту урадавай дэлегацыі начале з дзярж-
сакратаром Рады бяспекі РБ Віктарам Шэймана ў Венесуэлу.

Як робяцца хваліСТАТУС НЕ СТАТУТ
ЯК НЕ ПА-БЕЛАРУСКУ, ДЫК ПА-АНГЛІЙСКУ

БЕЛАРУСКАЯ МАДЭЛЬ ДЛЯ ПОЛЬШЧЫ Саюздрук

Лета – час падарожжаў, і я
кожны раз падарожнічаю з
дапамогай  Радыё  Свабода.
Ёсць там такая любімая пера
дачка – “Падарожжа Свабо
ды”. Вось нядаўна пабываў у
Чысці – гэта ж мая радзіма! А
вось Ішкальдзь, а вось Івянец!
Дык я ж там у свой час ванд
раваў! А вось – голас вяско
вага настаўніка з Відзаў Лён
іка  Дзекцярова,  дык  гэта  ж
мой  аднакурснік!..  Ёсць
толькі адна вялікая просьба
да рэдакцыі: выкраіць больш
часу на гэту перадачу і пап

расіць, каб журналісты да гу
тарак з мясцовымі людзьмі
дадавалі краязнаўчую інфар
мацыю і апісанне краявідаў,
каб праз радыё можна было
іх убачыць ва ўсіх фарбах.

Мінулы  раз  я  абураўся
школьніцамівыдатніцамі,
якія экзамены па беларускай
мове  здалі  на  сто,  а  самі  і
дзесяці словаў пабеларуску
сказаць  нажыва  не  ўмелі.
Дык, дзякаваць Богу, не ўсе
такія неўдалоты. Ёсць яшчэ і
добрых вучняў. На Радыё Па
лонія  Алена  Пыталь  рабіла

рэпартаж  пра  “Парафіяду”,
што  адбываецца  цяпер  у
Польшчы. На спартовыя спа
борніцтвы з’ехаліся дзеці з
розных краінаў, у тым ліку і з
Беларусі. Журналістка гава
рыла з дзецьмі з Нарачы. Дык
усе –  і хлопцы  і дзяўчаты –
гаварылі на выдатнай бела
рускай  мове.  Журналістка
спыталася – а як даеце рады,
каб  паразумецца  з  іншымі
гасцямі? Паанглійску, — ад
казалі яны. Так што трэба шу
каць  не  толькі  факты,  калі
душаць беларускую мову, але

й людзей, якія пасапраўдна
му сваю мову любяць. Дзякуй
Алене Пыталь.

28 чэрвеня на Радыё Ра
цыя вядучы навінаў Ігнат Су
бач  гаварыў  пра  тое,  што
якомусьці чалавеку з Бела
русі ў Латвіі быў нададзены
“статут  уцекача”.  Некалькі
разоў  паўтарыў,  не  агава
рыўся. А між тым, гэта розныя
словы – “статус” і “статут”.

Сяржук Вітушка

Газэта «Звязда» надрука
вала  выказванні  лукашэн
каўскага ідэолага Алега Пра
ляскоўскага. Чым болей чы
таеш нашых афицыйных асо
баў, тым больш узрастае ўра
жанне, што ўсе яны шукаюць
сабе  нейкага  апраўдання.
Што гаворыць пра іх няўпэў
ненасць у сваёй будучыні.

  «Называць рэчы сваiмi
iмёнамi i гаварыць аб прабле-
мах прама i шчыра - самая сум-
ленная i самая лепшая
iнфармацыйная тактыка», -
перакананы Алег Праляскоўскi.

(...)Ён падкрэслiў, што Бела-
русь - адна з нямногiх краiн све-
ту, дзе дэбаты на важнейшых
нарадах у Прэзiдэнта паказва-
юць практычна ў рэжыме пра-
мога эфiру. «Нашы грамадзяне
ўсё бачаць i чуюць самi, i самi
могуць ацанiць тое, што ад-
бываецца», - сказаў памочнiк
кiраўнiка дзяржавы.

Паводле словаў Алега Пра-
ляскоўскага, беларускiя
журналiсты часам не паспява-
юць за тэхнiчным прагрэсам, а
Iнтэрнэт-версii друкаваных
выданняў слаба наведваюцца.
«Лiчу, што ў блiжэйшы час нам
трэба будзе сур’ёзна паправiць
стан спраў у гэтай сферы», -
падкрэслiў памочнiк
Прэзiдэнта Беларусi».

А сапраўды, цікава, хто на
ведвае,  акрамя  “нячэсных
журналістаў”, інтэрнэтвэрсіі
беларускіх афіцыйных газет?
Можа,  сам  спадар  Праляс

коўскі? Напэўна, прымусіць
людзей  заходзіць  на  гэтыя
сайты не здолее нават  ідэа
лагічная вертыкаль. Бо назы
ваць  рэчы  сваімі  ймёнамі
там  ніколі  не  ўмелі  і  не  ха
целі.

Газета  «7  дней»  друкуе
інтэрвью з канадскім бізнес
менам  Станіславам
Тымінскім, які хоча паўдзель
нічаць у барацьбе за пасаду
прэзідэнта Польшчы. У самой
Рэчы Паспалітай ён вядомы
як палітык скандальнага, хут
чэй  нават  маргінальнага
кшталту. У рэдакцыі афіцый
нага  тыднёвіка  ў  Беларусі
польскі  госць,  не  йначай,
адчуў важнасць сваёй персо
ны і вырашыў аддзячыць гас
падароў кампліментам:

«Я всегда восхищался прези-
дентом Лукашенко. Посетил с
супругой концерт, посвящен-
ный  Дню Независимости, где
присутствовал Александр
Григорьевич, и был поражен ре-
акцией публики, тем, как люди,
особенно молодежь, привет-
ствовали главу государства.
Это большое доверие. Запад
выставляет Лукашенко мон-
стром. Здесь же отношение
совсем иное. Это меня по-
трясло. Если выиграю следую-
щие выборы, позаимствую бе-
лорусскую президентскую мо-
дель. Сильный президент и де-
мократический парламент -
вот залог стабильности госу-
дарства. Все остальное - де-

мократическая анархия».
Баюся, што перанесці бе

ларускую  мадэль  на
польскую глебу, як пра тое
марыцца  пану  Тымінскаму,
ужо немагчыма. Занадта да
лёка ў Польшчы зайшла «дэ
макратычная  анархія».  Па
лякі наўрад ці дадуць свайму
ўраду  закрыць  «Газету  Вы
борчу». Слаба ўяўляю сабе і
гвалтоўны  збор  грошай  у
прыватнага бізнеса на будаў
ніцтва, скажам, лядовага па
лаца ў Варшаве. Не кажу ўжо
пра збіццё дэпутатаў у сце
нах Сейма.

А  «Народная  газета»  у
рубрыцы «Союзное вече» ап
ісвае сесію Міжнароднага ал
іміпійскага камітэта ў Гватэ
мале, дзе Расі атрымала пра
ва правесці зімовую алімпія
ду ў 2014 годзе.

«Русское «ура!», взорвавшее
тишину отеля «Интерконти-
ненталь» в Гватемала-Сити
после объявления Сочи побе-
дителем, было ничуть не ме-
нее значимым иных славных
побед, в том числе и боевых,
когда гремело русское «ура!».
Разница лишь в том, что на
сей раз мы победили своих ве-
роятных противников (не
Южную Корею и Австрию, дру-
гих) без кровопролития и жут-
ких потерь, исключительно с
позитивными моральными и
экономическими результата-
ми. Такой итог и есть высший
пилотаж в мировой политике.

Владимир Путин был капита-
ном блестящей российской ко-
манды, прибывшей в Гвате-
малу. Ее интеллектуальный,
нравственный, образова-
тельный потенциал полнос-
тью соответствовал стра-
не с великой культурой. И это
тоже рождало чувство гордо-
сти за нашу державу.
(...)Председатель Счетной па-
латы РФ Сергей Степашин
сказал, что было бы справед-
ливо, если Олимпиаду «Сочи-
2014» открыл бы Владимир
Путин в ранге Президента РФ.
Не сомневаюсь, что такой ва-
риант соответствовал бы
высшей справедливости и ус-
троил бы большинство на-
ших граждан…»

Сапраўды, аналагаў такой
расейскай  шчырасці,  як  у
Сцяпашына, знайсці цяжка.
Але  навошта  так  крычаць
«ура»  на  старонках  на
мінальна беларускай газеты,
быццам, тая зімовая алімпія
да адбудзецца на пагорках
Мазыршчыны або ў Сілічах?
А  што  тычыцца  пуцінскага
прэзідэнцтва ў 2014м годзе,
тут з аўтарам «НГ» нельга не
пагадзіцца. Сусветная суполь
насць будзе ўражаная не на
жарт. І не раз яшчэ, мабыць,
згадае Гватэмалу. Дзе грамад
зянская вайна ў мінулым ста
годдзі была не менш крыва
вай і працяглай, як у Расіі.

Алесь Канюціч

АЛЬБО “РУССКОЕ УРА” НА СТАРОНКАХ “НАРОДНАЙ ГАЗЕТЫ”

ГОДНАСЦЬ Невядомая
Беларусь

Стрэмкі

НЯПРАЎДА, ШТО РЫБА ГНІЕ З ГАЛАВЫ
Пагутарым пра годнасць.

ДОСТОИНСТВО – бо цвёрда
стаіш,  не  гнешся.
SELBSTBEWUSSTSEIN (ням.) –
літаральна: усведамленне са
мога  сябе.  SELFRESPEKT
(англ.)  –  павага  да  самога
сябе.

Мой бацька, сірата з дзяц
інства, “прымак” у юнацтве,
сваёй працай здолеў выбіцца
ў наймацнейшыя гаспадары
ваколіцы.  Разам  з  цесцем,
маім дзедам, збудавалі прас
торны  дом,  гумно,  хлеў,
сваімі  рукамі  выштукавалі
хвацкі  вазок.  Найлепшым
бацькавым успамінам было –
як добра ехаць на сваім кон
іку, сваім вазком месячнай
ноччу зімовай лясной даро
гай, калі далёка разносіцца
рэха шаластуноўбомаў!

Бальшавікі адабралі ўсё:
каня,  гумно,  усе  прылады.
Толькі вазок удалося схаваць
у хляве пад сенам. Але ніколі
больш не ўдалося бацьку па
чуць скрып яго палазоў – каб
не канфіскавалі, прадаў лесн
іку.

І  даводзілася  цяпер,  каб
узараць свае “соткі”, прыні
жана прасіць пакарыстацца
былым сваім канём, згалад
нелым і збітым, — прасіць у
брыгадзіра, галадранца, няз
дольнага  да  працы,  але
здольнага  да  прыдзірак  і
здзекаў.

І  давялося  ўжо  пад  ста
расць ісці пасвіць чужы “кал
хозны” статак, на працу, што
лічылася заняткам для самых
нікчэмных  і  нягеглых.  А  як
іначай  дапамагчы  дзецям
скончыць навукі?

І ўсё жыццё бацька паку
таваў на язву страўніка, хва
робу, як вядома, нервовага
паходжання.  Балеў  не
страўнік – балела параненая
годнасць.

Уся савецкая сістэма была
скіраваная на пазбаўленне
селяніна, гаспадара, годнасці
– таго стрыжня, які дазваляў
стаяць цвёрда і ўпэўнена. Так
стаяць можна толькі на сва
ёй,  уласнай  зямлі.  Чалавек
без  уласнасці  –  нявольнік,

папіхач. А каб рабства было
абсалютным – яшчэ й не да
валі пашпартоў. А каб адчуў
сябе поўным быдлам – нама
галіся адабраць веру ў Бога, у
несмяртэльную душу, у вы
шэйшую  справядлівасць.
Здох, закапалі – і ўсё.

Здавалася б, ужо кожнаму
зразумела  –  калектыўная
ўласнасць, зямля без канк
рэтнага гаспадара – дарога
нікуды. А ў Беларусі гоняць і
гоняць  людзей  гэтай  даро
гай,  у  “аграгарадкі”.  Хоць
фінал гэтай “гульні” вядомы:
поўная дэградацыя і дэмара
лізацыя. Як у суседняй Расіі.
Расійскі  жывапісец,  жывы
класік, Віктар Іваноў, які ўсё
жыццё быў перакананы ў вы
сакароднасці сялянскай пра
цы, намаляваў нядаўна карц
іну “Праклён”. Група жанчын
у  роспачы  кляне  мужыкоў,
якія ляжаць покатам, страціў
шы ад п’янства чалавечае аб
лічча. Адчуваеш роспач мас
така, які бяссільны спыніць
гібель свайго свету, свету, у
якім  разбурана,  знішчана
годнасць.

Паняцці “годнасць”  і “со
рам” – узаемазвязаны. Якая
“годнасць” у асобы, што кача
ецца  ва  ўласных  ванітах.
Асабліва, калі гэта жанчына.
“Страта  сораму  жанчынай,
гэта не толькі адлюстраванне
рэгрэсу грамадства, але й цэ
лая стратэгія зла, якое тво
рыцца  сведама  і  паслядоў
на”, — піша Зянон Пазьняк.

Годнасць жанчыны непа
рыўна звязана з Прыгажос
цю.  Жанчына  “апушчаная”,
абыякавая да свайго знешня
га  выгляду,  непазбежна
траціць  той  самы  “self
respekt”. Якой бы нават яна
сябе ні лічыла “перадавой” і
“інтэлектуальнай”.

Годнасць мастака – ягонае
майстэрства, уменне. Ягоны
гонар у тым, што ён здольны
зрабіць  тое,  чаго  не  можа
ніхто  іншы.  Стварыць  тое,
што  дапамагае  жыць  не
толькі яму, але й наваколь
ным. Залатыя словы Шапен
гаўэра: “Мастак вышэйшы за

героя – ён стварае сусветы”.
А што створыш, не ўмеючы,
без рамяства?

Вось чаму “левае мастацт
ва”, што вырасла з таго ж ко
раня, з якога й бальшавізм, а
цяпер называе сябе то “аван
гардам”,  то  “сучасным”,  то
“актуальным”  мастацтвам,
так  шалёна  імкнецца
знішчыць сістэму класічнай
мастацкай  адукацыі.  Наву
чыцца малюнку, у разуменні
майстроў ад Леанарда да Эн
гра, ужо практычна няма дзе
і няма ў каго. А мастакняў
мека  –  што  “калхознік”  без
зямлі і пашпарта. Ён асуджа
ны на ласку і міласціну роз
ных “куратараў”, “спонсараў”,
вымушаны пісаць бязглуздыя
і недарэчныя “праекты” і “вы
біваць” іх фінансаванне, зазі
раючы ў вочы і віляючы хвас
том.  Бо  ён  –  не  майстар,  а
блазен, які залежыць ад волі
“моцных гэтага свету”. Мас
такмайстар ведае – ягонае
мастацтва застанецца і пасля
яго, як хрысціянін упэўнены
ў вечнасці  існавання сваёй
душы. “Авангардысту” вядо
ма:  яго  “мастацтва”  жыве
адзін дзень. Не застанецца
нічога. Яму няма чаго прапа
наваць канкрэтнага, што мае
вечную  вартасць.  Ён  можа
дасягнуць славы, атрымаць
прэмію, але не мае годнасці.
Бо наверх яго выносяць тыя
ж якасці, што і галадранца – у
брыгадзіры.

І як жа многа месцаў, дзе
нас  імкнуцца  годнасці  паз
бавіць – ад міліцэйскіх паста
рункаў  і  судоў  да  розных
кантораў і мытняў.

За годнасць трэба змагац
ца нават тады, калі ўжо нічо
га не маеш. Страта годнасці
– страта боскага ў чалавеку.

“Няпраўда, што рыба гніе з
галавы. Насамрэч яна псуец
ца  з  хваста”,  —  сказаў  мне
адзін рыбак.

То  мо  паспрабуйма  па
высіць  “градус  годнасці”
знізу, з сябе – не чакаючы пе
раменаў зверху.

Алег Аблажэй

19 ліпеня 1930 году адбы
ліся першыя арышты дзеячоў
беларускага адраджэння. Чэ
кісцкая аблава мела на мэце
захоп  чальцоў  арганізацыі
“Саюз вызвалення Беларусі”.
Усяго за некалькі дзён было
арыштавана 110 чалавек. Між
іх  акурат  19  ліпеня  схапілі
былога дзяржаўнага сакрата
ра  БНР  палітыка  Леанарда
Зайца,  які  праз  некалькі
гадоў  памёр  у  турме,  і
пісьменніка Максіма Гарэц
кага, які быў высланы ў Расію,
а  пасля  зноў  арыштаваны  і
расстраляны.

23 ліпеня  ў  1922  годзе
мітрапалітам  Беларускім  і
Мінскім абраны Мельхіседэк
– адна з найярчэйшых асобаў
у гісторыі беларускай правас
лаўнай  царквы.  Менавіта
ягонымі намаганнямі бела
руская праваслаўная царква
ўстала на шлях аўтакефаліі  і
незалежнасці  ад  Масквы.
Больш за тое, царква актыў
на ўключылася ў нацыяналь
нае адраджэнне. Дзіва што
Мельхіседэк  трапіў  пад
пільны кантроль ГПУ, не раз
зведваў  арышты,  а  ўрэшце
быў  сасланы  ў  Краснаярск.
Памёр пры загадкавых абста
вінах.

24 ліпеня 1618 году паба
чыў свет першы беларускі ле
мантар. Называўся ён “Бук
вар мовы славянскай, пісаны
чытанню вучыцца хто хоча ў
карыснае  кіраванне”  і  быў
надрукаваны  ў  Еўі  (цяпер
гэта мястэчка Вевіс у Літве).
Асобнікі першага беларуска
га лемантара захаваліся ў Ка
пенгагене і Лондане.

24 ліпеня 1925 году Бюро
ЦК КПБ выпусціла пастанову
з наступнай нагоды: «Лічыць
неабходным  выкараняць  з
ужывання ў беларускай мове
слова «жыд»  і замяніць яго
словам «яўрэй». Менавіта ад
гэтай пастановы і пачалося
ўжыванне ў беларускай мове
пазычанага з расейскай сло
ва «яўрэй». Дагэтуль пабела
руску  можна  было  сказаць
толькі «жыд», і гэтае слова, у
адрозненне  ад  расейскай
мовы, не было ў нас абразлі
вым.  Варта  згадаць  верш
Янкі Купалы «Ўсебеларускія
жыды»  або  працу  Змітрака
Бядулі «Жыды ў Беларусі».

ВАШ ЭЛЕКТРОННЫ АДРАС.

Першы  сакратар  Цент
ральнага камітэта Беларуска
га  рэспубліканскага  саюза
моладзі  Леанід  Кавалёў
заявіў падчас прэсканферэн
цыі, што арганізацыя, якую
ён  узначальвае,  плануе
выйсці на самафінансаванне
да 2011 году. Вядома, што на
ўтрыманне  БРСМ  толькі  з
дзяржаўнага бюджэту ў 2007
годзе вылучана 10,1 мільярда
рублёў.

Між  тым,  яшчэ  ў  верасні
2002  году  на  аб’яднаўчым
з’езде Беларускага патрыя
тычнага  саюза  моладзі
(БПСМ)  і Беларускага саюза
моладзі (БСМ) было заяўлена,
што,  адрозна  ад  практыкі
ўтрымання  БПСМ  за  кошт
дзяржбюджэту,  прынцып
фінансавання  БРСМ  будзе
зменены, і цягам трох гадоў
арганізацыя  павінна  пе
райсці на самафінансаванне.

Гэта  значыць,  што  ўжо  з
восені 2005 году БРСМ паві
нен быў зарабляць на хлеб з
маслом самастойна. Але ж на
з’езде  БРСМ  ў  кастрычніку
2005га Лукашэнка прасіў уд
зельнікаў:  «Не  глядзіце  на
мяне,  як  на  нейкі  куфар  з
грашыма…»

Чарговым разам кіраўнік
дзяржавы узняў гэтае пытан
не на сустрэчы з лідэрамі аб
’яднанняў моладзі прыканцы
2006 году. Тады быў пастаўле
ны  новы  арыенцір  –  БРСМ

павінен стаць самаакупным у
2010 –м годзе. Цяпер тэрмін
адсунуты яшчэ на год.

Між тым, у пратаколе да
ручэнняў прэзідэнта па вын
іках XXXIX з’езда грамадскага
аб’яднання сказана, што «пе
рад  ЦК  БРСМ  пастаўлены  і
шэраг іншых задач, а менаві
та: у 2006 годзе забяспечыць
пераход  на  самаакупнасць
радыёстанцыі Пілот FM». Але
– не атрымалася. Нават з да
памогай Мінсувязі  і Мінаду
кацыі.

Абодвум  міністэрствам
тады было таксама даручана
садзейнічаць у актывізацыі
Інтэрнэтпартала БРСМ “Мо
лодёжь Беларуси”. Кіраўнік

дзяржавы асабіста раіў бээ
рэсэмаўцам  часцей  карыс
тацца інтэрнэтам. Аднак і тут
арганізацыі пахваліцца няма
чым. На семінары, які адбыў
ся  ў  чэрвені  ў  Магілёве,
кіраўнік прэзідэнцкай адмін
істрацыі  Генадзь  Нявыглас
паведаміў, што сайт БРСМ, на
які ўскладаліся вялікія спадзя
ванні ў плане прапагандыс
кай дзейнасці, наведваюць
штодня не больш за сто чала
век.

Вялікія надзеі БРСМ ускла
дае  на  латарэю  “Юнацтва”,
якая сёлета ўпершыню павін
на была праводзіцца ў элект
ронным выглядзе. Планава
лася запусціць гэтую латарэю

да новага, 2007 году. Але даў
но мінуў нават кітайскі Новы
год, а БРСМ умудрыўся так і
не запусціць латарэйны пра
ект.

Першы сакратар ЦК БРСМ
Кавалёў зазаначыў, што ёсць
яшчэ  штогадовыя  складкі
членаў арганізацыі. Праўда,
тактоўна не назваў сумы. Але
сакрэт раней раскрыў першы
сакратар Мінскага гаркама
БРСМ Сяргей Чыграй: “У ся
рэднім  раённыя  камітэты
БРСМ збіраюць каля 1,01,5
мільёнаў рублёў, якіх хапае
толькі  на  тое,  каб  набыць
кветкі ветэранам  і  граматы
дзецям».

Паводле  афіцыйных
крыніц, у БРСМ за кошт скла
дак паступае каля 100 мільё
наў  беларускіх  рублёў  (
прыкладна 1% ад таго, што
вылучаецца з бюджэту РБ).
Яшчэ  каля  270  мільёнаў
рублёў арганізацыя зарабляе
самастойна.  І  гэта пры тым
што,  паводле  словаў  віцэ
прэмьера РБ Аляксандра Кас
інца, такіх прэферэнцыяў, як
у БРСМ, не было нават у кам
самола.

За савецкім часам жарта
валі: “Если тебе комсомолец
имидж, имидж крепи руками
своимидж”. У БРСМ, відаць,
нават  на  стварэнне  свайго
іміджу не стае сіл.

Паводле
www.gazetaby.com

Пакаленне “некст”. Мінск, ліпень 2007 году.


